ԱՄՓՈՓԱԹԵՐԹ
Հայաստանի Հանրապետու​թյունում փախստական  ճա​նաչ​​​ված և  ապաստան ստա​ցած անձանց, ինչպես նաև երկարա​ժամկետ միգրանտ​ների ինտե​գրման քաղաքա​կանության հայեցակարգին հավանություն տալու մասին 
ՀՀ կառավարության արձանագրային որոշման նախագծի վերաբերյալ ստացված  դիտողությունների  և առաջարկություննների 
	Դիտողության, առաջարկության հեղինակը
	Դիտողության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ՍՓՅՈՒՌՔԻ

ՆԱԽԱՐԱՐՈՒԹՅՈՒՆ 
01.04. 2016 թ.
16.1/649-16
	 Նախագծի վերաբերյալ դիտողություններ և առաջարկություններ չկան:
	
	

	ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅՈՒՆ
 04.04.2016 թ.
ԱՄ/02.3/3476-16


	Նախագծում առաջարկվում է ներառել դրույթներ  ՀՀ-ում փախստականների և ապաստան հայցողների ու նրանց ընտանիքների անդամների բժշկական օգնության և սպասարկման կազմակերպման վերաբերյալ, մասնավորապես այն, որ ապաստան հայցողները ու նրանց ընտանիքների անդամները ընդգրկված են ՀՀ կառավարության 04.03.2004թ. թիվ 318-Ն որոշման Հավելված 1-ով հաստատված բնակչության սոցիալապես անապահով ու առանձին (հատուկ) խմբերի ցանկում և օգտվում են սահմանված արտոնություններից, իսկ ՀՀ կառավարության 30.03.2006թ. N 420-Ն որոշման Հավելված 1-ով հաստատված կարգի համաձայն` ՀՀ-ում փախստականի և ապաստան հայցողի կարգավիճակ ունեցող  յուրաքանչյուր անձ պետական պատվերի շրջանակներում ստանում է պետության կողմից երաշխավորված անվճար առողջության առաջնային պահպանման ծառայություններ` հիշյալ որոշմամբ սահմանված կարգով: 
	Չի ընդունվել ՀՀ կառավարության 04.03.2004թ. թիվ 318-Ն որոշումը հիշատակելու  վերաբերյալ առաջարկը 
Ընդունվել  Է ՀՀ կառավարության 30.03.2006թ.N 420-Ն որոշումը հիշատակելու  վերաբերյալ առաջարկը 
	ՀՀ կառավարության 04.03.2004թ. թիվ 318-Ն որոշումը վերաբերում է ապաստան հայցողներին և նրանց ընտանիքների անդամներին,  որոնց  վրա   սույն հայեցակարգի դրույթները չեն տարածվում:
Հավելվածում  կատարվել է համապատասխան լրացում:


	ՀՀ ԱՇԽԱՏԱՆՔԻ 

ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅՈՒՆ

06.04.2016 թ.
  ԱՊ/ԱնՄ-1-2/2721-16
	Առաջարկվում է «IV  Հայաստանի Հանրապետությունում իմիգրանտների թիրախ խմբերը և նրանց  ինտեգրման  հետ կապված խնդիրները» բաժնում «…» գոյություն ունեն Հայաստանի Հանրապետության տարածքում» արտահայտությունը փոխարինել «բնակվում են Հայաստանի Հանրապետության տարածքում» արտահայտությամբ:
Առաջարկվում է IV բաժնի ամփոփումներում` «օտարերկրացու ամուսինները»  արտահայտությունը փոխարինել «օտարերկրացու ամուսինը» արտահայտությամբ։

Հայեցակարգը ենթադրում է, որ զբաղվածության առկա ծրագրերը բավարար են վերաինտեգրմանն ուղղված գործողությունների համար, սակայն Հայաստանի Հանրապետու​թյունում փախստական ճա​նաչ​​​ված և ապաստան ստա​ցած անձանց, ինչպես նաև երկարաժամկետ միգրանտ​ների ինտե​գրման                       քաղաքականության  հայեցակարգ-ի շրջանակներում կպահանջվեն զբաղվածության լրացուցիչ միջոցառումներ և ծրագեր՝ առավել թիրախավորված դեպի ինտեգրմանը ենթակա շահառուներին:
	Չի ընդունվել
Ընդունվել է

Չի ընդունվել


	Նշված արտահայտությունը համապատասխանում է: Օտարերկրացիների մասին ՀՀ օրենքի 15-րդ հոդվածի շարադրանքին:
Նշված արտահայտությունը խմբագրվել է:
1.Խոսքը գնում է ինտեգրման, այլ ոչ թե վերաինտեգրման մասին:
2.Նախագծում զբաղվածության լրացուցիչ միջոցառումներ և ծրագրեր նախատեսված չեն, քանի որ շահառուներն ընդամենը ուղղորդվելու են դեպի զբաղվածության հարցերով զբաղվող համապատասխան կառույցներ:

	ՀՀ ՔԱՂԱՔԱՇԻՆՈՒԹՅԱՆ ՆԱԽԱՐԱՐՈՒԹՅՈՒՆ 
06.04.2016 թ. 03/13.1/1766-16
	Առաջարկվում է Նախագծի հավելվածի 5-րդ գլխում հստակեցնել փախստական ճանաչված անձանց բնակարան վարձակալելու համար սուբսիդիայի տրամադրման տևողությունը (12 կամ 9 ամիս):


	Ընդունվել է

	Կատարվել է համապատասխան փոփոխություն:

	ՀՀ ԷԿՈՆՈՄԻԿԱՅԻ ՆԱԽԱՐԱՐՈՒԹՅՈՒՆ
07.04.2016 թ.

 01/08.1.1/2544-16
	Նախագծի վերաբերյալ առաջարկություններ և առարկություններ չկան:
	
	

	ՀՀ ԱԶԳԱՅԻՆ ԱՆՎՏԱՆԳՈՒԹՅԱՆ ԾԱՌԱՅՈՒԹՅՈՒՆ

07.04.2016; 11/210
	Նախագծի վերաբերյալ դիտողություններ և առաջարկություններ չկան:
	
	

	ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ

11.04.2016 թ.

01/11-1/11795-16
	Առաջարկվում է Նախագծով հաստատվող ծրագիրը համապատասխանեցնել ՀՀ կառավարության նիստի 22.01.2015թ. N 2 արձանագրությամբ հավանության արժանացած հայեցակարգերի, ռազմավարությունների, ծրագրերի կազմման մեթոդական ուղեցույցի 4-րդ և 6-րդ կետերի դրույթներին:
Ըստ ներկայացված ֆինանսական գնահատականի՝ նախագծով հավանության արժանացող հայեցակարգի բաղադրիչների իրականացման ծախսերը կազմում են տարեկան շուրջ 18.1 մլն դրամ, սակայն այդ նպատակով ինչպես ՀՀ 2016 թվականի ՀՀ պետական բյուջեով, այնպես էլ ՀՀ 2016-2018 թթ. միջնաժամկետ ծախսերի ծրագրով միջոցներ նախատեսված չեն:   
	Ընդունվել է
Ընդունվել է
	Հավելվածը  լրամշակվել է  և  համապատասխանեցվել  նշված  ուղեցույցի  պահանջներին:
Հայեցակարգի իրականացման նպատակով պետք է մշակվի    գործողությունների  ծրագիր որի  ընդունումից  հետո համապատասխան հայտ  կներկայացվի 2017-2019 թթ.  պետական միջնաժամկետ ծախսերի ծրագրում ընդգրկելու համար:

	ՀՀ ՈՍՏԻԿԱՆՈՒԹՅՈՒՆ

11.04.2016 թ.
24/819


	Նախագծով ՀՀ-ում մշտական կամ հատուկ կացության կարգավիճակ ունեցող օտարերկրացիների համար նախատեսվում է կամավոր, վճարովի հիմունքներով հայերեն լեզվի ուսուցման և քաղաքացիական կողմնորոշման դասընթացների կազմակերպում, իսկ շահառուների ընտրությունը հիշյալ կատեգորիայի անձանց մասով դրված է ՀՀ ոստիկանության բնագավառում լիազորված պետական կառավարման մարմնի վրա: Տվյալ դեպքում անհասկանալի է, թե ինչ չափանիշներով պետք է իրականացվի նշված անձանց ընտրությունը: 
Բացի այդ, եթե դասընթացը կազմակերպվելու է վճարովի հիմունքներով և կամավորության սկզբունքով, ապա ընտրության կատարելու անհրաժեշտությունը բացակայում է, քանի որ յուրաքանչյուր անձ կարող է ցանկության դեպքում վճարել և մասնակցել հիշյալ դասընթացներին: Հետևաբար առաջարկվում է Հայերեն լեզվի ուսուցման դասընթացի կազմակերպում և Քաղաքացիական կողմնորոշման դասընթացի կազմակերպում մասերի Շահառուների ընտրություն կետերի բ ենթակետերի հանել:
Միաժամանակ անհրաժեշտ է հաշվի առնել, որ վճարովի հիմունքներով ուսուցումը լրացուցիչ ֆինանսական ծախսեր չի պահանջում, ընդհակառակը՝ կանխատեսում է որոշակի եկամուտներ՝ դասընթացի ֆինանսական գնահատականներում:
	Ընդունվել է 

Ընդունվել է


	Կատարվել է  համապատասխան  փոփոխություն` շահառուների ընտրության  փոխարեն նախատեսելով շահառուների ուղղորդում: Ուղղորդման կոնկրետ մեխանիզմներ կտրվեն Հայեցակարգի  կիրարկումն  ապահովելու նպատակով մշակվելիք  գործողությունների ծրագրում:
Հաշվարկը կատարված է միայն անվճար հիմունքներով իրականացվելիք դասընթացների համար: Փաստաթղթի այս հատվածը հստակեցվել է:

	ՀՀ ՄԱՐԴՈՒ ԻՐԱՎՈՒՆՔՆԵՐԻ ՊԱՇՏՊԱՆ

12.04.2016 թ. 

01/13.6/577-16
	Առաջարկում է Նախագծով ամրագրել երեխայի լավագույն շահը` որպես ինտեգրման քաղաքականության սկզբունքներից մեկը: 
Առաջարկում է Նախագծով նախատեսել նաև լեզվի ուսուցման ծրագրում առցանց և հեռակա ուսուցման հնարավորությունը:

Առաջարկվում է փախստական ճանաչված և ապաստան ստացած անձանց, ինչպես նաև երկարաժամկետ միգրանտների ինտեգրման քաղաքականությունը համապատասխանեցնել հաշմանդաամություն ունեցող անձանց հատուկ կարիքներին: Օրինակ՝ հայերեն լեզվի ուսուցման և քաղաքացիական կողմնորոշման դասընթացը մշակելիս պետք է հաշվի առնվի նաև հաշմանդամություն ունեցող անձանց համար տվյալ միջոցառումների, ծառայությունների մատչելիության ապահովման սկզբունքը:
 Առաջարկում է Նախագծով սահմանել մշտադիտարկման մեխանիզմ, որով պարբերաբար կուսումնասիրվի ինտեգրման ընթացքում արձանագրված առաջընթացը և դուրս կբերվեն համակարգային խնդիրները:
	Չի ընդունվել

Ընդունվել է
Ընդունվել է

Ընդունվել է

	Երեխաների լավագույն շահն արդեն իսկ ամրագրված է Փախստականների և ապաստանի մասին ՀՀ օրենքով, ինչպես նաև այլ օրենքներով: Տվյալ նախագծում երեխաները առանձին սուբյեկտ չեն հանդիսանում: 
Խնդրին լուծում  կտրվի Հայեցակարգի  կիրարկումն  ապահովելու նպատակով մշակվելիք գործողությունների ծրագրում:

Խնդրին լուծում  կտրվի Հայեցակարգի  կիրարկումն  ապահովելու նպատակով մշակվելիք գործողությունների ծրագրում:

Խնդրին լուծում  կտրվի Հայեցակարգի  կիրարկումն  ապահովելու նպատակով մշակվելիք գործողությունների ծրագրում:

	ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
15.04.2016Թ.
02/4489-16
	Արձանագրային որոշման նախագծի նախաբանից  անհրաժեշտ է հանել «Հայաստանի Հանրապետության կառավարությունը որոշում է.» բառերը, քանի որ Հայաստանի Հանրապետության կառավարության արձանագրային որոշումն իրավական ակտ չի հանդիսանում:

Նախագծով հաստատված հավելվածի ներածությունից անհրաժեշտ է հանել ՀՀ կառավարության 2014 թվականի փետրվարի 27-ի թիվ 303-Ն և 2016 թվականի հունվարի 14-ի թիվ 131-Ն որոշումներին արված հղումները, քանի որ դրանց արդեն իսկ հղում է կատարված նախագծի նախաբանում:

Նկատի ունենալով Հայաստանի Հանրապետության կառավարության 2015 թվականի հունվարի 22-ի «Հայեցակարգերի, ռազմավարությունների, ծրագրերի կազմման մեթոդաբանական ուղեցույցին հավանություն տալու մասին»  N 2 արձանագրային որոշմամբ հավանության արժանացած ուղեցույցի 7-րդ կետի պահանջները՝ նախագծում անհրաժեշտ է նախատեսել առանձին կետ, որի համաձայն` կառավարությունը կհանձնարարի լիազոր մարմնին հայեցակարգի ուժի մեջ մտնելուց հետո համապատասխան ժամկետում ներկայացնել հայեցակարգի կատարումն ապահովող միջոցառումների ծրագիր, որում կնախատեսվեն համապատասխան միջոցառումները, դրանց պատասխանատու կատարողները, կատարման ժամկետները, ֆինանսական աղբյուրները և այլն:
	Ընդունվել է
Չի ընդունվել
Ընդունվել է


	Որոշման  նախագծում կատարվել է համապատասխան փոփոխություն:
Մեր կարծիքով, նշված  երկու տեղերում էլ հղումների ներառումը անհրաժեշտ է, քանի որ անդրադարձ է կատարվում նախագծի մշակման անհրաժեշտությանը:  
Որոշման  նախագծում կատարվել է համապատասխան փոփոխություն:


	ՀՀ ԿՐԹՈՒԹՅԱՆ ԵՎ ԳԻՏՈՒԹՅԱՆ ՆԱԽԱՐԱՐՈՒԹՅՈՒՆ

28.04.2016

01/10/4348-16
	Նախագծի վերաբերյալ դիտողություններ և առաջարկություններ չկան:
	
	

	ՀՀ ԱՐՏԱՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ

04.05.2016

1107/20728-16
	Նախագծի վերաբերյալ դիտողություններ և առաջարկություններ չկան:

